Bæjarstjórn Hveragerðisbæjar

Fundargerð 368. fundar


Ár 2007, fimmtudaginn 20. desember kl: 17:00 kom bæjarstjórn Hveragerðis saman til fundar á skrifstofu bæjarins Sunnumörk 2, Hveragerði. 

Fundinn sátu Guðmundur Þór Guðjónsson, Aldís Hafsteinsdóttir, Eyþór H. Ólafsson, Unnur Þormóðsdóttir, Herdís Þórðardóttir,  Róbert Hlöðversson og Ellen Ýr Aðalsteinsdóttir.

Ennfremur sat fundinn Helga Kristjánsdóttir, skrifstofustjóri, sem ritaði fundargerð í tölvu.

Forseti bæjarstjórnar, Guðmundur Þór Guðjónsson, setti fund og stjórnaði. 

Forseti leitaði eftir athugasemdum um fundarboð en engar komu fram. 

Dagskrá:

1. Fundargerðir

1.1. Skipulags- og bygginganefndar frá 14. desember 2007.

1.2. Atvinnumálanefndar frá 17. desember 2007.

2. 
Endurskoðun samstarfssamnings Hveragerðisbæjar og Sveitarfélagsins Ölfus.
3. 
Fjárhagsáætlun Hveragerðisbæjar 2008, síðari umræða.

4. Fundargerðir til kynningar;

4.1. Bæjarstjórnar frá 13. desember 2007.

Hér var gengið til dagskrár

1. Fundagerðir;

1.1. Skipulags- og byggingarnefndar frá 14. desember 2007.

Eftirtaldir tóku til máls:. Herdís Þórðardóttir, Eyþór H. Ólafsson, Aldís Hafsteinsdóttir, Guðmundur Þór Guðjónsson, Róbert Hlöðversson, Unnur Þormóðsdóttir og Ellen Ýr Aðalsteinsdóttir.

Liður 2 borinn upp sérstaklega.

Forseti bæjarstjórnar bar upp eftirfarandi tillögu:

Bæjarstjórn frestar ákvörðun um fyrirkomulag við skipulag miðbæjar og mun kalla eftir frekari upplýsingum frá Arkitektafélagi Íslands varðandi kostnað við skipulagsvinnuna. 

Tillagan samþykkt samhljóða.

Fundargerðin að öðru leyti samþykkt samhljóða.

1.2. Atvinnumálanefndar frá 17. desember 2007.

Eftirtaldir tóku til máls: Unnur Þormóðsdóttir, Guðmundur Þór Guðjónsson, Eyþór H. Ólafsson, Aldís Hafsteinsdóttir, Ellen Ýr Aðalsteinsdóttir, Herdís Þórðardóttir og Róbert Hlöðversson.

Fundargerðin samþykkt samhljóða.

2. Endurskoðun samstarfssamnings Hveragerðis og Sveitarfélagsins Ölfus.

Forseti bæjarstjórnar lagði fram eftirfarandi tillögu.

Sú venja hefur skapast að samstarfssamningur Hveragerðis og Sveitarfélagsins Ölfuss er endurskoðaður einu sinni á hverju kjörtímabili.  

Bæjarstjórn Hveragerðisbæjar telur tímabært að hefja vinnu við endurskoðun samningsins og samþykkir því samhljóða að óska eftir endurskoðun samstarfssamnings Hveragerðis og Sveitarfélagsins Ölfuss í samræmi við ákvæði IV. greinar um gildistíma og endurskoðun þar sem segir meðal annars:

"Hvor samningsaðila getur óskað eftir endurskoðun samnings þessa með sex mánaða fyrirvara m.v. áramót."  

Í samræmi við framgreinnt óskar bæjarstjórn Hveragerðisbæjar eftir því við Bæjarstjórn Ölfus við að samningurinn verði endurskoðaður. 

Eftirtaldir tóku til máls: Guðmundur Þór Guðjónsson, Aldís Hafsteinsdóttir, Herdís Þórðardóttir, Unnur Þormóðsdóttir, Róbert Hlöðversson og Eyþór H. Ólafsson.
Tillagan samþykkt samhljóða.

3. Fjárhagsáætlun Hveragerðisbæjar 2008, síðari umræða.

Lögð fram til síðari umræðu drög að fjárhagsáætlun Hveragerðisbæjar fyrir árið 2008.

Eftirtaldir tóku til máls: Guðmundur Þór Guðjónsson, Herdís Þórðardóttir og Aldís Hafsteinsdóttir. 

Meirihluti Sjálfstæðismanna lagði fram eftirfarandi bókun:

Eins og kom fram í greinargerð bæjarstjóra við fyrri umræðu sýnir fjárhagsáætlun fyrir árið 2008 að uppbygging verður áfram mikil í Hveragerði enda hefur sjaldan verið gert ráð fyrir meiri fjárfestingum en einmitt nú. Stöðug fjölgun íbúa kallar á aukin útgjöld og meiri framkvæmdir. Framkvæmdir sem aukið geta lífsgæði og dregið að íbúa eru þakklátar framkvæmdir sem við getum verið stolt af að ráðast útí og munu þær til langs tíma litið skila okkur aukningu í tekjum.  Sjaldan hafa fjárfestingar verið meiri í bæjarfélaginu enda nauðsyn að bæta úr varðandi til dæmis íþróttamannvirki og halda áfram uppbyggingu gatnakerfisins.  

Þrátt fyrir mikinn vöxt sveitarfélagsins og vaxandi kröfur um aukna þjónustu við íbúa mun rekstur sveitarfélagsins verða jákvæður á árinu 2008.  Gert er ráð fyrir umtalsverðri lántöku á árinu en slíkt er því miður nauðsynlegt eigi sveitarfélagið að geta veitt íbúum sínum þá þjónustu sem sjálfsögð getur talist.  Meirihluti Sjálfstæðismanna leggur stoltur fram fjárhagsáætlun ársins 2008 og vonast til að um hana sé sú sátt að allir bæjarfulltrúar geti greitt henni atkvæði sitt.


Guðmundur Þór Guðjónsson


Aldís Hafsteinsdóttir


Eyþór H. Ólafsson


Unnur Þormóðsdóttir.
Fulltrúar A-listans lögðu fram eftirfarandi bókun.

Minnihluti A-listans situr hjá með eftirfarandi bókun;

Í fjárhagsáætlun 2008 er gert ráð fyrir að tekjur bæjarins verði 1.278 m.króna sem er 290 milljón króna tekjuaukning sé tekið mið af ársreikningi 2006. Þar að auki er gert ráð fyrir tekjum vegna sölu á byggingarrétti, að upphæð  175 milljónum króna yfir sama tímabil.  Þetta er tekjuaukning um 467 milljónir króna á þessum tveimur árum.  Þrátt fyrir þessa miklu tekjuaukningu er einungis gert ráð fyrir því að rekstrarniðurstaða ársins 2008 verði 9 milljónir króna. Þessa lélegu niðurstöðu má helst skýra með mikilli hækkun í rekstrarkostnaði flestra málaflokka og hratt vaxandi fjármagnskostnaði. Í fjárhagsáætluninni er gert ráð fyrir 320 milljón króna lántöku, sem einungis á að nýta að hluta til fjárfestinga eða 285 milljónir og er því lántaka umfram fjárfestingu á árinu 35 milljónir.  Það sem af er kjörtímabilinu hefur meirihluti sjálfstæðismanna tekið ný langtímalán að upphæð 500 milljónir króna og er þá ótalið tugir milljóna króna í skammtímalán sem sést best á að veltufjárhlutfallið hefur lækkað frá árinu 2006 úr 2,21 í 0,49 og er í sögulegu lágmarki. Veltufjárhlutfallið sýnir hlutfallið á milli veltufjármuna og skammtímaskulda. Þetta hlutfall þarf að vera sem næst einum því þá á bæjarsjóður veltufjármuni til að greiða upp allar skammtímaskuldir. Í árslok 2006 gat bæjarsjóður greitt upp meira en tvöfaldar skammtímaskuldir sínar. Núna á hann ekki fyrir helmingi þeirra. Á þeim 18 mánuðum sem liðnir eru síðan sjálfstæðismenn tóku við stjórnartaumunum hafa þeir  skuldsett bæjarsjóð meira en gert var á öllu síðasta kjörtímabili sem þó var mesta uppbyggingartímabil í sögu bæjarins.  Á árinu 2005 hafði fyrrverandi meirihluta tekist að rétta við rekstur bæjarins eftir áralanga óstjórn sjálfstæðismanna. Á árinu 2005 voru langtímalán greidd niður um 150 milljónir og engin ný lán tekin, sem sýnir að með markvissri fjármálastjórnun og skarpri pólitískri framtíðarsýn er vel hægt  að standa að öflugu uppbyggingarstarfi í bæjarfélagi án verulegrar skuldasöfnunar. Minnihluti A-listans er hlynntur þeim fjárfestingum sem stefnt er að á næsta ári en telur óásættanlegt að til standi að fjármagna þær eingöngu með lántökum sérstaklega í ljósi þeirrar miklu tekjuaukningar sem orðið hefur í bæjarfélaginu á undanförnum árum. Jafnframt veldur það okkur vonbrigðum að meirihluti sjálfstæðismanna leggi ekki fram neinar tillögur um aðhald í rekstri heldur hækka flestir málaflokkar langt umfram verðlagsþróun og á þá eftir að taka tillit til væntanlegra launahækkana í nýjum kjarasamningum. Minnihluti A-listans getur ekki sætt sig við þau lausatök sem viðhöfð eru í rekstri bæjarins og þeirri fjárhagsáætlun sem hér er lögð fram af meirihluta sjálfstæðismanna. 
Herdís Þórðardóttir


Róbert Hlöðversson


Ellen Ýr Aðalsteinsdóttir

Kl. 18:12 var gert fundarhlé

Kl. 18:30 hélt fundur áfram.

Fulltrúar meirihlutans lögðu fram eftirfarandi bókun.

Meirihluti Sjálfstæðismanna vekur athygli á því að á árinu 2008 kemur til greiðslu kaupverð Ullarþvottastöðvarinnar en ákvörðun um þau kaup var tekin á þessu ári.  Það er því ekki rétt sem fram kemur í bókun minnihlutans að um sé að ræða lántöku umfram fjárfestingu.

Það er vissulega rétt sem fram kemur í bókun minnihlutans að útgjöld bæjarfélagsins aukast en um leið eykst þjónusta við íbúa til muna.   Þrátt fyrir fullyrðingar minnihlutans um möguleika á aðhaldi í rekstri þá hafa engar tillögur komið frá minnihluta um slíkt þó fyrir lægi beiðni meirihlutans um það við fyrri umræðu. 


Guðmundur Þór Guðjónsson


Aldís Hafsteinsdóttir


Eyþór H. Ólafsson


Unnur Þormóðsdóttir.
Fjárhagsáætlunin samþykkt með fjórum atkvæðum meirihlutans, fulltrúar minnihlutans sátu hjá. 

4. Fundargerðir til kynningar;

4.1. Bæjarstjórnar frá 13. desember 2007

Forseti óskaði bæjarstjórn gleðilegra jóla og þakkaði samstarfið á liðnu ári.

Fundargerðin upp lesin og samþykkt samhljóða.

Fleira ekki gert og fundi slitið kl. 18:40

	Eyþór H. Ólafsson, (sign).


	Aldís Hafsteinsdóttir, (sign).

		Herdís Þórðardóttir, (sign)


	Unnur Þormóðsdóttir, (sign).

		Róbert Hlöðversson, (sign).


	Guðmundur Þór Guðjónsson, (sign).

		Ellen Ýr Aðalsteinsdóttir, (sign).


			
	Helga Kristjánsdóttir, (sign).

